
0 Centro de Innovacion Tecnoloxica en Edificacion e Enxefaria Civil (CITEEC) da
Universidade da Corufa (UDC) creouse no ano 2000 co obxectivo de potenciar a
investigacion, o desenvolvemento e a innovacion nos ambitos da edificacion e a
enxefaria civil

A UDC velara para que o CITEEC dispofia dunhas instalacions idoneas e desenvolva un
labor de interaccion cientifica e innovadora con axentes do seu contorno. Para isto, o
seu funcionamento debe estar regulado segundo todos os preceptos que emanen da
lexislacion vixente e dos acordos do Consello de Goberno da UDC que lle fosen
aplicables e, especificamente, polo presente regulamento de réxime interno.

Titulo |

NATUREZA E OBXECTIVOS DO CITEEC
Artigo 1.- Natureza, denominacion, réxime xuridico e adscricion

1. 0 CITEEC é unha estrutura organizativa da UDC especializada na investigacion
e na transferencia nos ambitos da edificacion e da enxefaria civil, e noutros

campos afins, en amplo sentido, a eses.

2. O CITEEC réxese por este regulamento, polos Estatutos e as normas propias da
UDC que lle sexan de aplicacion, en particular pola Normativa de creacion de
centros de investigacion da UDC (aprobada polo Consello de Goberno na sua
sesion do 26/11/2020 e modificada en Consello de Goberno na sua sesion do
25/03/2021), e pola lexislacion xeral administrativa, universitaria, cientifica e

tecnoldxica que igualmente lle sexa de aplicacion.

3. 0 CITEEC esta adscrito organicamente a Vicerreitoria de Politica Cientifica,
Investigacion e Transferencia ou a vicerreitoria equivalente con competencias

en materia de Investigacion.

>-< UNIVERSIDADE DA CORUNA

Artigo 2.- Obxectivos do CITEEC

1. Son obxectivos do CITEEC:

a) Dar soporte as actividades en |+D+i dos/as investigadores/as da UDC que

estean adscritos/as no centro.

b) Desenvolver proxectos de I+D+i financiados por axencias ou organismos

publicos, privados, ou por empresas.

c) Transferir os resultados de investigacion velando pola proteccion intelectual

da UDC e dos seus autores/as.

d) Formar e captar investigadores/as e colaborar nacional e

internacionalmente con grupos e centros de investigacion de referencia.

e) Difundir resultados a través de publicacions, teses de doutoramento,
reunions cientificas e actividades dirixidas & comunidade investigadora e a

sociedade en xeral.

f) Contribuir como elemento activo nas relacions universidade-empresa e, en

xeral, universidade-sociedade.

2. Para o alcance destes obxectivos, o CITEEC desenvolvera cantas funcions e

actividades sexan necesarias de conformidade co disposto no artigo 1.

Titulo Il

ESTRUTURA E XESTION

Artigo 3.- Membros

1.  Son membros do CITEEC:

a) O persoal investigador (PDI), funcionario ou con relacion contractual coa
UDC adscrito ao centro segundo a normativa de adscricion individual, asi
como aqueloutro persoal investigador procedente de convocatorias de

captacion de talento, ciencia excelente ou similares.

>‘ '< UNIVERSIDADE DA CORUNA

b) O persoal investigador en formacion, que conte coa direccion dun/ha

investigador/a adscrito/a ao CITEEC.
c) O persoal técnico de xestion, de laboratorio ou informatico.
d) O persoal de administracion e servizos (PAS) da UDC adscrito ao centro.

e) O persoal investigador colaborador doutras entidades que demostre unha
traxectoria profesional de excelencia. Podera ser proposto por un membro
permanente do centro ou da Comision Asesora Externa e debera contar coa
aprobacion expresa do Comité de Direccion (Comision Interna). Esta figura
terd un caracter excepcional e 0 seu nimero non podera superar o 20% do

total de membros.

2. Despois da proposta expresa da Comision Interna corresponde ao/a reitor/a

adscribir ao PDI e ao resto de persoal ao CITEEC

3. Arelacion do persoal investigador adscrito estara actualizada na paxina web do
CITEEC.

4. 0 persoal contratado con cargo aos proxectos desenvolvidos no CITEEC estara

adscrito automaticamente ao centro
5. A perda da condicion de membro do CITEEC producese:

a) Por renuncia expresa da persoa adscrita, que debera ser aceptada pola

Comision Interna.

b) Por resolucion expresa do/a reitor/a, a proposta da Comision Interna, en
caso de incumprimento grave dos compromisos cientificos, éticos ou
financeiros, ou polas avaliacions periddicas negativas realizadas pola
Comision Asesora Externa ou outras comisions que a normativa de rango

superior dispoia.
c) Por mutuo acordo.

d) Por perda da vinculacion coa UDC.

>-< UNIVERSIDADE DA CORUNA

Artigo 4.- Estrutura de goberno

A estrutura de goberno do CITEEC é a seguinte:

e Organos colexiados
o Consello Reitor
o Comision Asesora Externa
o Comité Interno de Direccion
o Organos unipersoais
o Director/a cientifico/a

o Director/a técnico/a

Artigo 5.- Direccion cientifica do CITEEC

1. 0/a director/a cientifico/a do CITEEC sera nomeado/a polo/a reitor/a por un
periodo de catro anos, que podera ser renovado por un periodo adicional, a
proposta da persoa titular da vicerreitoria competente en materia de
Investigacion. Debera ser membro do PDI en servizo activo e a tempo completo

da UDC. Deste nomeamento darase conta ao Consello Reitor.

2. 0/a director/a cientifico/a do CITEEC terd dereito aos complementos
retributivos e & reducion docente establecidos para as persoas que ocupen a

direccion ou o decanato das facultades e escolas da UDC.

3. A perda da condicion de director/a cientifico/a do centro producirase por
renuncia, perda da condicion de PDI, perda da dedicacion a tempo completo ou

cesamento a proposta do Consello Reitor.
4. Son competencias do/a director/a cientifico/a do CITEEC as seguintes:

a) Representar institucionalmente o centro.

>‘ '< UNIVERSIDADE DA CORUNA

b) Definir as tarefas do persoal de administracion e servizos (PAS) da UDC
adscrito ao centro, e do persoal técnico de xestion, de laboratorio ou
informatico contratado para proporcionar asistencia ao CITEEC, sempre
respectando as pautas marcadas pola Xerencia e a relacion de postos de

traballo (RPT) da UDC que sexan de aplicacion.

c) Dirixir cantas accions lle sexan encomendadas polo Comité Interno de

Direccion, de acordo coas competencias definidas no artigo 7.

d) Dirixir cantas accions lle sexan encomendadas polo Consello Reitor, de

acordo coas competencias definidas no artigo 8.

e) Dirixir anualmente a elaboracion da memoria de actividades do centro, na
que se especificaran os fitos de caracter cientifico alcanzados: publicacions,
participacion en congresos, patentes, proxectos, contratos con empresas, e
cantos méritos medibles establezan o Consello Reitor ou as normas de
rango superior. Esta memoria debera ser remitida & Comision Asesora

Externa para a sua avaliacion anual.

f) Dirixir a elaboracion do Programa xeral de actividades e do Plan estratéxico
do centro e, no seu caso, as suas modificacions, que deben ser aprobadas
polo Consello Reitor. Para isto teranse en conta as directrices

proporcionadas polo propio Consello Reitor e a Comision Asesora Externa.

g) Dirixir os labores de mantemento do centro, das suas instalacions e dos

seus equipos.

h) Dirixir a elaboracion do orzamento de ingresos e gastos, asi como a

liquidacion deste, que debera aprobar o Consello Reitor.

i) Velar polo bo funcionamento do CITEEC e polo cumprimento deste

regulamento.

>-< UNIVERSIDADE DA CORUNA

Artigo 6.- Direccion técnica do CITEEC

1. 0/a director/a técnico/a do CITEEC sera nomeado/a polo/a reitor/a, a proposta
de quen exerza a direccion cientifica do centro e por un periodo igual ao que lle
reste de mandato, que podera ser renovado por un periodo adicional de catro

anos, entre o PDI a tempo completo da UDC.

2. 0/a director/a técnico/a do CITEEC tera dereito aos complementos retributivos
e a reducion docente establecidos para as persoas que ocupen as direccions de

departamentos da UDC.

3. Aperdada condicion de director/a técnico/a producirase por renuncia, perda da
condicion de PDI, perda da dedicacion a tempo completo ou cesamento a
proposta do Consello Reitor. Nesta Gltima circunstancia deberase contar cun

informe do director/a cientifico/a.
4. Son competencias do/a director/a técnico/a do CITEEC as seguintes:

a) Apoiar o/a director/a cientifico/a na estratexia xeral do CITEEC e velar polo

cumprimento dos obxectivos, as accions e os compromisos do CITEEC.

b) Apoiar o desenvolvemento e cumprimento do plan estratéxico e do plan de
actividades do CITEEC.

c) Actuar como secretario/a do Consello Reitor.
d) Apoiar o/a director/a cientifico/a naquelas funcions que lle delegue.

e) Dirixir os labores de mantemento do centro, das suas instalacions e dos

seus equipos.

f) Velar polo cumprimento das tarefas do PAS da UDC adscrito ao centro e do
persoal técnico de xestion, de laboratorio ou informatico contratado para

proporcionar asistencia ao CITEEC.

=== S |JNIVERSIDADE DA CORURIA

Artigo 7.- Comité Interno de Direccion

1. 0 Comité Interno de Direccion do CITEEC é o drgano colexiado competente para

desenvolver as lifas estratéxicas do centro.
2. 0 Comité Interno de Direccion do CITEEC estara constituido:

a) Pola persoa titular da vicerreitoria competente en materia de Investigacion,

ou persoa en quen delegue, que o presidira.
b) Polo/a director/a cientifico/a, que sera o/a vicepresidente/a.
c) Polo/a director/a técnico/a, que actuara como secretario/a.

d) Por un minimo de cinco representantes dos/as investigadores/as
adscritos/as ao CITEEC.

e) Por un/unha representante do PAS (se houbese) ou do persoal técnico do

centro.

f) Cando asi se requira, calquera membro do centro podera asistir as reunions

para informar sobre temas que interesen & comision.

3. Os seus membros seran nomeados polo/a director/a cientifico/a do CITEEC, a
proposta do Consello Reitor. Estes representantes exerceran a sua funcion por

un periodo de catros anos, que podera ser renovado, desde o seu nomeamento.
4. Son competencias do Comité Interno de Direccion:
a) Definir as condicions de adscricion/desvinculacion dos membros do CITEEC.

b) Estudar as necesidades dos/as investigadores/as e as disfuncions que se

detecten no funcionamento e no uso das instalacions e servizos do CITEEC.
c) Estudar e propofier plans de mellora nas instalacions e servizos do CITEEC.
d) Propoiier solicitudes de infraestruturas.
e) Propofier adecuacions ou modificacions do regulamento do CITEEC.

f) Propofier a incorporacion de novo persoal investigador ao CITEEC.

>-< UNIVERSIDADE DA CORUNA

g) Propofier a creacion de comisions especificas convenientes para o estudo

de asuntos concretos que afecten ao CITEEC.

h) Crear comités, de caracter temporal ou permanente e integrados por
membros adscritos ao CITEEC, que faciliten ou fagan mais eficaz o labor do

Comité Interno de Direccion.

i) Propoiier seminarios, conferencias, xornadas ou calquera outra actividade

destinada a cumprir os obxectivos do centro.
j) Propofier novas lifias de investigacion para o centro.

0 Comité Interno de Direccion reunirase, polo menos, dias veces ao ano por
convocatoria do/a director/a cientifico/a do CITEEC ou por peticion de, como

minimo, a terceira parte dos seus membros.

Artigo 8.- Consello Reitor

1.

0 Consello Reitor, drgano superior de goberno do centro, terd a seguinte

composicion:
a) 0/a reitor/a, que o presidira e convocara, ou persoa en quen delegue.

b) O/a vicerreitor/a con competencias en Investigacion, ou persoa en quen

delegue.

c) Un/unha vogal en representacion do Consello de Goberno da UDC,

nomeado/a polo/a reitor/a.

d) De habelas, unha representacion das institucions publicas ou privadas que
contriblan de maneira substancial e estable ao financiamento ou &

actividade investigadora do centro.
e) 0O/a director/a cientifico/a do CITEEC.

f) 0/a director/a técnico/a do CITEEC, que actuard como secretario/a do

Consello Reitor.

=== S |JNIVERSIDADE DA CORURIA



Firmante: Universidade da Corufia - Q6550005) URL de validacion: https://sede.udc.gal/services/documents_validation CSV: 1H1IVPCQSFBFA66UDIH17H8RA

Este documento es copia auténtica de un documento custodiado por la Universidade da Corufia. Fecha de creacion: 04/08/2021 13:31:47 P&gina 12 de un total de 18 pagina(s).

REGULAMENT O DE

% Centrode InnovacionTecnoloxica REX'ME |NTERNO

en Edificacion e Enxefieria Civil

2. 0s membros universitarios deberan representar sempre a maioria do Consello

Reitor.

3. 0 Consello Reitor reunirase, polo menos, unha vez ao ano en sesion ordinaria,

e en sesion extraordinaria cantas veces for necesario.

4. Sen menoscabo das competencias que, de acordo coa normativa vixente, sexan
propias dos drganos superiores de goberno da UDC, son competencias do

Consello Reitor do centro as seguintes:

a) Aprobar o Programa xeral de actividades e o Plan estratéxico do centro, asi

como as suas modificacions.

b) Aprobar a proposta do orzamento de ingresos e gastos, asi como a
liquidacion deste que, acompafiado da memoria de actuacion, remitira

anualmente ao Consello de Goberno da UDC.

c) Articular programas que reciban achegas do sector publico comunitario,
estatal, autondmico ou local, e dos sectores privados, universitarios ou

organizacions internacionais.

d) Propofier ao Consello de Goberno da UDC a incorporacion doutras entidades
publicas ou privadas ao Consello Reitor, de acordo co previsto no presente

regulamento.

e) Propofer ao Consello de Goberno da UDC a modificacion do regulamento de

réxime interno cando proceda.

f) Propofier o nomeamento ou cesamento dos membros do Comité Interno de

Direccion.

g) Propofier o nomeamento ou cesamento dos membros da Comision Asesora

Externa.

h) Acordar a proposta de cesamento de quen dirixa cientificamente o centro,

cando concorran as circunstancias que asi o determinen.

>-< UNIVERSIDADE DA CORUNA

Artigo 9.- Comision Asesora Externa

1. A Comision Asesora Externa sera o drgano asesor e estara constituida, polo
menos, por cinco investigadores/as e/ou técnicos externos/as & UDC de
recofiecido prestixio internacional con ampla experiencia cientifica e/ou técnica
e na direccion de proxectos de investigacion, innovacion ou transferencia

tecnoloxica nas areas de actuacion do CITEEC.

2. 0s membros da Comision Asesora Externa seran designados polo/a reitor/a ou
vicerreitor/a con competencias en Investigacion, a proposta do Consello Reitor,

por un periodo de catro anos que podera ser renovado.

3. A Comision Asesora Externa do CITEEC escollera de entre os seus membros
aquelas persoas que exerceran os cargos de presidente/a e secretario/a. A

duracion destes cargos sera de catro afios e poderan ser renovados.
4. Son funcions da Comision Asesora Externa:

a) Asesorar a Direccion e o Consello Reitor sobre a definicion tematica e a
orientacion da investigacion que se desenvolva no centro, asi como sobre

calquera outro aspecto que se considere oportuno.

b) Asistir a Direccion e o Consello Reitor sobre o seguimento da evolucion da

investigacion e do centro e da transferencia dos resultados da investigacion.

c) Avaliar periodicamente a actividade cientifica dos investigadores/as
vinculados/as ao centro e emitir os correspondentes informes de

valoracion.

d) Informar sobre o interese da vinculacion de novos/as investigadores/as

titulares e/ou asociados/as ao centro.
e) Avaliar anualmente as memorias de actividades do centro.
f) Avaliar globalmente cada catro anos a actividade do centro.

g) Realizar cantos informes e propostas se xulguen oportunos no relativo a

politica cientifica do centro.

5. A Comision Asesora Externa reunirase, como minimo, nunha sesion ordinaria

cada ano.

Titulo Il

CONTROL E AVALIACION
Artigo 10.- Seguimento

1. 0/a director/a cientifico/a do CITEEC elaborara anualmente unha memoria das
actividades realizadas. Cada catro anos, ademais, o Consello Reitor aprobara
unha proposta de obxectivos estratéxicos para o periodo seguinte que inclia

indicadores especificos que permitan avaliar a actividade desenvolvida.

2. A proposta cuadrienal de obxectivos estratéxicos debera incluir a avaliacion da
actividade do centro no periodo de referencia, dirixida pola Comision Asesora

Externa de acordo co disposto no artigo 9.

Artigo 11.- Etica na investigacion

0 CITEEC desenvolvera as suas actividades de conformidade cos estandares éticos,
baixo a supervisién do Comité de Etica na Investigacion e na Docencia da UDC e de

conformidade coa normativa vixente.

Artigo 12.- Contratacion de persoal

Adoptaranse cantas medidas sexan precisas para asegurar que na contratacion de
persoal adscrito ao CITEEC e proxectos vinculados ao centro se cumpra a lexislacion e

0s convenios colectivos de aplicacion.

Artigo 13.- Igualdade de xénero

0 CITEEC aplicara con caracter transversal en todas as suas actividades politicas e
medidas axeitadas para eliminar calquera desigualdade, directa ou indirecta, entre
homes e mulleres, en coordinacion coa Oficina para a lgualdade de Xénero da UDC. En
particular, procurarase o equilibrio de xénero na composicion dos 6rganos colexiados

do centro.

Artigo 14.- Normalizacion e promocion da lingua galega

De conformidade co Regulamento de usos da lingua galega da UDC, o CITEEC
empregara o galego como lingua de uso normal no seu funcionamento e na sua
proxeccion externa, e promovera de forma activa o uso da lingua galega nas actividades

cientificas que se desenvolvan no centro.

Titulo IV

BENS E INFRAESTRUTURAS
Artigo 15.- Instalacions

1. Os laboratorios que compofien actualmente o CITEEC, e sen prexuizo de futuras
ampliacions ou modificacions, son os que figuran no anexo 1 deste regulamento.

A UDC velara para que o CITEEC dispofia dunhas instalacions idoneas.

2. En prol do mellor cumprimento dos obxectivos do CITEEC, os laboratorios
poderan ser creados, modificados, suprimidos ou cedidos aos grupos ou
investigadores/as polo/a director/a cientifico/a do CITEEC, despois dun informe
favorable do Comité Interno de Direccion do CITEEC e co visto e prace da persoa

titular da vicerreitoria competente en materia de Investigacion.

3. Mediante unha autorizacion ou concesion, segundo proceda, o CITEEC podera
ceder o uso de espazos nas suas instalacions a empresas cuxa actividade estea
relacionada coas suas areas de investigacion. Para isto, deberase contar co
informe favorable do Comité Interno de Direccion do CITEEC e mais da

aprobacion do Consello Reitor.

REXIME INTERNO

Titulo V

REXIME ECONOMICO
Artigo 16.- Xestion econdmica

1. Os orzamentos da UDC conteran a dotacion econdmica do CITEEC. que sera

adecuada para o seu funcionamento.
2. Os gastos do CITEEC seran autorizados polo/a director/a cientifico/a do centro.

3. A xestion econdmica dos proxectos dos/as investigadores/as do CITEEC sera

realizada a través dos negociados de asuntos econémicos que correspondan.

4. 0 Consello Reitor aprobara a proposta do orzamento de ingresos e gastos, asi
como a liquidacion deste que, acompafada da memoria de actuacion, remitira

anualmente ao Consello de Goberno da UDC.

DISPOSICION FINAL

Este regulamento entrara en vigor ao dia seguinte da sua publicacion no Taboleiro
Electronico Oficial (TEO) da Sede Electronica da UDC.

ANEXO |

Os laboratorios existentes no CITEEC no momento de aprobacion deste regulamento

son os seguintes:

Laboratorio de Construcion

e Laboratorio de Dinamica de Estruturas

e Laboratorio de Enxefiaria Ferroviaria e Transportes

e Laboratorio de Enxefaria Sanitaria e Ambiental

e Laboratorio de Estradas e Xeotecnia

e Laboratorio de Hidraulica

e Laboratorio de Instrumentacion e Sistemas Intelixentes en Enxefaria Civil
e Laboratorio de Mecanica de Rochas

e Laboratorio de Métodos Numéricos en Enxefiaria

e Laboratorio de Darsena Multidireccional en Enxefaria Portuaria

e Laboratorio de Canle de Enxefaria Maritima

e Laboratorio dos Tuneles de Vento en Enxefiaria Civil

\

